
zelatan 

No comment 
Jugoslavia Estatu nazio-anitza da: 

sei naziok osatzen dute (hauetako bata, 
"musl im" izenekoa, erlijioaren 
arauera zedarritua); gehi hamar nazio-
nalitatek (alegia, hamar herri-puska, 
mugen artifizialkeriak enbor nagusitik 
bereziak: Vojvodina-ko magyarta-
rrak, adibidez); eta gehi, amaitzeko, bi 
multzo etnikok: ijituak eta "vlach" 
izenekoak. 

Jugoslavia ez da bat ezertan ere; eta 
Jugoslaviaren "batasuna" defenditu 
behar omen dela esatea, kirtenkeria 
hutsa da. 

Hain zuzen ere Jugoslavia bat inolaz 
ere ez delako, eta osatzen duten herrien 
aniztasuna moldatu nahiz, sortu zen. 
Aniztasun hori ukatzen duten serbia-
rrek eta mendebaldeko "kantzilleria" 
negargarriek ez bestek ikusten dute hor 
"nazio" bat. Kuwait-en "nazio" bat 
ikusi uste duten berberek... Garbikiago 
esanda: fatxek eta fatxen bidekideek. 

Jugoslavia berria gerla ondoren sortu 
zenean, herrien arteko lotura nahikara. 
borondatezkoa, izango zela aitortu zen 
Estatu berriaren oinarri-oinarrian. 
Milosevic-ek eta gainerako so-
zial-faxistek lurperatu dute hastapene-
tako proiektua. B e o g r a d o - k o 
"duce"ak eta Mussolinik helburu bera 
dute: Estatua jainko. 

Gogora dezagun Jugoslaviako Kons-
tituzioa (1974koa): "Herri bakoitzak 
autodeterminatzeko duen eskubidea oi-
narri, beronek berezketara eramango 
badu ere... Jugoslaviako herriak, bizi-
kide dituzten nazionalitateekin bat 
eginik, Errepublika federatu bat osa-
tzea erabaki du" (Sarrera gisako Oina-
rrizko Hastapenetatik hartua; J.E.S.F. 
dokumentua, 9/74 atala). 

Jugoslavia batu nahi dutenek ehortzi 
dute Jugoslavia; ez serbia inperialismoa 
irentsi nahi ez duten eslobeniarrek eta 
kroaziarrek. 

Bihotzaren erditik, beraz: Gora Eslo-
benia Askatua! 

